
A éshté Komuniteti Politik Europian njé
¢mim ngushéllues pér shtete gé nuk do
té anétarésohen dot né BE, apo njé hap
drejt anétarésimit té ploté?

%

Ideja e Macron duhet lexuar si njé
déshiré pér té akomoduar Ukrainén,
dhe njékohésisht si nénvizim i besimit
té patundur té tij se pa reformim

€ BE-sé, nuk mund té keté proces
zgjerimi as pér shtetet e Ballkanit
Peréndimor gé jané né pritje gé prej
Samitit té Selanikut té vitit 2003.

%

Realiteti i procesit té anétarésimit né
BE éshté mé i lodhshém dhe mé i
dhimbshém krahasur me té gjitha
pretendimet morale. Urgjenca gé
ndjejné ukrainasit nuk do té pérputhet
me burokraciné dhe gjendjen politike
té BE-sé. Perspektiva politike gé
kérkohet éshté mé e réndésishme sesa
pérmbushja e kérkesave teknike nga
njé vend né lufté.

Ky publikim éshté pjesé e bashképunimit me Adriatic Security Forum




Konferenca pér té Ardhmen e Europés ishte njé mundési
unike pér qytetarét europiané pér té debatuar mbi sfidat,
prioritetet e Europés. Eshté vendi ku institucionet kryesore
té Bashkimit Europian dialogojné me qytetarét dhe marrin
rekomandime prej tyre pér até se si e déshirojné ata
Bashkimin Europian né té ardhmen. Thelbi i kétij procesi
ka té béjé me pjesémarrjen e gytetaréve.

Konferenca, e cila pérfundoi para pak ditésh, ka prodhuar
njé raport me 49 rekomandime dhe mé shumé se 200
propozime se si té pérmirésohet BE-ja. Kéto pérfshijné
integrimin mé té thellé té BE-sé né politikat e ndryshimeve
klimatike, sociale dhe shéndetésore, dhe kalimin nga
unanimiteti né votim me shumicé té cilésuar né Késhill,
pér té gjitha fushat.

Né fjalimin pérmbyllés t& Konferencés pér t& Ardhmen e
Europés né Strasbourg, qé pérkoi me Ditén e Europés,
Presidenti i Francés Emmanuel Macron parashtroi
vizionin e tij pér themelimin e njé Komuniteti Politik
Europian, i pérbéré nga njé grup shtetesh europiane
jashté BE-sé, té cilat do té ishin té lidhura me BE-né, por
jo domosdoshmérisht pjesé e saj. Macron i béri thirrje
shteteve anétare gé té krijojné sa mé paré njé Konventé
té re pér té diskutuar ndryshimin e Traktateve té BE-sé,
gé do t'i hapte rrugén, ndér té tjera, edhe krijimit té kétij
komuniteti.

Samiti i Késhillit Europian mé 23 dhe 24 gershor pritet
té ndez shkéndijén e paré né kété proces, pasi Presidenti
Macron, né cilésiné e udhéhegésit té shtetit gé mban
presidencén e radhés sé BE-sé, ka kérkuar njé debat pér
krijimin e Konventés. Duke marré shkas nga konteksti i
luftés né Ukraingé, ai tha se vizioni i tij pér njé rreth mé
té gjeré shtetesh europiane do té siguronte njé ményré
pér té sjellé Ukrainén dhe vendet e tjera té Partneritetit
Lindor, si Gjeorgjia dhe Moldavia, né rrjiedhén europiane

mé shpejt se ¢'mund t'i sjellé anétarésimi i ploté né BE, i
cili mund té marré vite apo edhe dekada.

Pér Ukrainén, ai tha se tashmé éshté njé anétare e BE-sé
“né zemrat tona”, pér shkak té betejés sé guximshme
kundér pushtimit rus. Por theksoi se té gjithé e dinin se
anétarésimi i Ukrainés né BE mund té zgjasé disa vite, ose
né realitet disa dekada. Pér shkak té kérkesave rigoroze
gé imponon ky proces, “BE-ja nuk mund té mbetet né
njé afat té shkurtér platforma e vetme pér té strukturuar
kontinentin europian”, nénvizoi Macron.

Njé “komunitet politik” i tillé, sipas Macron, do t'u
mundésonte “shteteve demokratike europiane @gé
besojné né vlerat tona thelbésore njé hapésiré té re pér
bashképunim politik pér céshtjet e sigurisé, energjisé,
transportit, investimeve né infrastrukturé dhe lévizjen e
liré té njerézve, vecanérisht té té rinjve”. Pa pérmendur
shprehimisht Mbretériné e Bashkuar, pér Presidentin
Macron, Komuniteti Politik Europian mund té jeté i hapur
pér “ato vende gé jané larguar nga Bashkimi Europian”.

Ky vizion, pér njé Europé me nivele ose shpejtési té
ndryshme do té shtrihej né radhé té paré brenda anétaréve
ekzistues té BE-sé. Bie fjala, vendet gé i pérkasin Eurozonés
dhe Zonés Schengen duhet té kené té drejté té diskutojné
dhe té vendosin pér politika vegmas nga shtetet e tjera té
BE-sé. Ndryshime té tjera té Traktatit gé Macron déshiron
pérfshijné: pérdorim mé té gjeré té votimit me shumicé té
cilésuar pérkundrejt pérdorimit té vetos, angazhime mé
konkrete né lidhje me sfidat gé burojné prej ndryshimeve
klimatike dhe mé shumé kompetenca pér Parlamentin
Europian.

Nése késaj ideje do t'i jepej formé institucionale, do
té krijohej BE-ja e “rrathéve koncentriké” apo BE-ja e
“shteteve né gendér” dhe “shteteve né periferi”. Macron
rikujtoi gjithashtu thirrjet e tij t€ méparshme pér veprim
té pérbashkét té BE-sé pér té mbrojtur sovranitetin dhe
pavarésiné. Vizioni i tij pérmblidhet né “njé Europé gé
zgjedh partnerét né ményré té pavarur, por nuk mbéshtetet
tek ata», njé referencé e garté pér NATO-n dhe SHBA-té.



Ideja e Macronit ka hasur né rezistencé dhe éshté
shogéruar me konfuzion se c¢faré do té thoté e gjithé kjo
pér té& ardhmen e kontinentit. Edhe gjaté mandatit té
paré, presidenca e Macron éshé shénuar nga ide novatore
pér reformimin radikal té BE-sé dhe NATO-s, duke i dhéné
shpesh atij dimensionin e njé mendimtari strategjik mé
shumé sesa té njé politikani. Parashtrimi i kétyre ideve né
periudhén e ndérmjetme mes zgjedhjeve presidenciale
dhe atyre té pritshme parlamentare, ku Macron pérballet
nga njéra ané me té majtén radikale antikapitaliste, dhe
nga ana tjetér me té djathtén ekstreme, pritet té kené njé
ndikim edhe né zhvillimet e brendshme té jetés politiké
né Franceé.

Ndonése lévizja e tij e guximshme pritet té turbullojé
ujrat e ndjenjura, éshté e véshtiré té vlerésohet shkalla e
bashkérendimit me aktoré té tjeré brenda BE-se, sikundér
nése ky propozim do té arrijé té béhet realitet. Macron
mbéshtet rekomandimet e Konferencés pér té Ardhmen
e Europés pér shtrirjen e votimin me shumicé té cilésuar
né té gjitha fushat politike té BE-sé. Kjo do té zgjeronte
votimin me shumicé té cilésuar né fusha té tilla si politika
e pérbashkét e jashtme dhe e sigurisé, taksat, politika
sociale dhe buxhetore.

Ményra e votimit pérbén padyshim “thembren e Akilit”
pér shtetet anétare ekzistuese né BE. Shtetet anétare
luajné njé rol vendimtar né kété proces, pasi duhet té bien
dakord né ményré unanime pér cdo ndryshim Traktati.
Mirépo, koha éshté e ngutshme, sepse disa nga kéto
céshtje, me ose pa rishikim té Traktatit, duhet té trajtohen
pérpara zgjedhjeve té Parlamentit Europian té vitit 2024.

Vetém gjashté shtete, pérfshiré Gjermaniné, kané
sinjalizuar deri mé tani se jané té hapura pér fillimin e
njé Konvente. Kancelari gjerman Olaf Scholz u tregua i
kujdesshém duke e konsideruar até njé “ide interesante”
gé mund t'i japé zgjidhje sfidave me té cilat do té
pérballet BE-ja né té ardhmen, né dallim nga Angela
Merkel, e cila kundérshtonte cdo ide pér njé BE me disa
nivele e shpejtési. Ndérkohé, jané trembédhjeté shtete
anétare, kryesisht né lindje té BE-sé, por edhe Suedia
e Finlanda, gé kundérshtojné ndryshimin e Traktateve,
duke argumentuar se BE-ja funksionon miré késhtu sic
éshté. Nga kéndvéshtrimi i Danimarkés, jo anétare e
zonés sé euros, BE-ja mund té funksionojé né ményré té
kénagshme. Megjithaté, zona e euros mbetet né thelb
jofunksionale.

Politika e zgjerimit apo politika e jashtme dhe e sigurisé
kufizohen gjithashtu nga vetoja kombétare. Historia e

vetos bullgare ndaj fillimit té bisedimeve pér anétarésim né
BE té& Magedonisé sé Veriut gé po pengon paradoksalisht
edhe Shqipériné, apo vetoja hungareze ndaj saksioneve
té naftés ruse, jané vetém shembuj ilustrues té pafuqisé
sé BE-sé pér té vepruar. Ndaj, edhe nése BE-ja do té binte
dakord pér njé proces ndryshimi té Traktatit, ajo do té
niste njé rrugé me ndalesa, duke pérfshiré referendumet
kombétare.

Brenda veté BE-sé shpesh tregohet shakaja se nése veté
BE-ja do té aplikonte pér anétarésim né BE, ajo nuk do té
pranohej sepse i mungojné disa parime themelore gé jané
udhérréfyes pér shoqgérité demokratike. Pér shembull,
Hungaria njé shtet gé pérbén rreth 2% té popullsisé sé
BE-sé, ushtron té drejtén e vetos ndaj ndalimit té naftés
ruse, gé mbéshtetet nga shtetet gqé pérbéjné rreth 98%
té popullsisé. Po késhtu, Bullgaria njé shtet gqé pérbén
mé pak se 2% té popullsisé sé BE-sé bllokon fillimin e
bisedimeve pér anétarésim me Magedoniné e Veriut, qé
paradoksalisht mban peng dhe Shqipériné, proces gé
mbéshtetet nga shtetet qé pérbéjné mé shumé se 98%
té popullsisé.

Késhilli Europian, deri tani institucioni mé i fugishém i
BE-sé, nuk pérgjigjet para askujt. Punimet e tij dhe ato
té Késhillit t& Ministrave nuk jané publike. Ndérkohé qgé
Késhilli i BE-sé éshté institucion bashké-ligjvénés né BE,
véshtiré té gjendet njé institucion tjetér me kompetenca
bashké-ligjvénése, diskutimet e té cilit nuk jané publike.

Véshtruar né kété kontekst, propozimet e Konferencés
pér té Ardhmen e Europés cojné drejt njé BE-je mé
demokratike, duke synuar korrektimin e deficitit
demokratik té saj. Kjo do té thoté se, fushat e politikave
gé shtetet anétare i kané ngritur né nivel europian duhet
té rregullohen pérmes votimit me shumicé té cilésuar. Njé
sistem gé merr parasysh numrin e popullsisé sé shteteve
anétare, por edhe mbron interesat e shteteve mé té vogla.
Shumica e cilésuar éshté té paktén po aq demokratike sa
¢do sistem tjetér votimi. Pér shembull, cdo shtet amerikan,
pavarésisht nga madhésia, ka dy senatoré. Ky sistem éshté
gjithashtu produkt i njé kompromisi g& mbron shtetet mé
té vogla.

Prandaj, céshtja kryesore qgé lidhjet me reformimin
e métejshém té BE-sé e ka zanafillén tek ményra e
vendimmarrjes. Dhe e lidhur me kété éshté céshtja e
njé BE-je me disa nivele e shpejtési. Jo té gjitha shtetet
anétare do té bien dakord pér njé shtrirje té votimit me
shumicé té cilésuar né fusha té tjera, e lére mé pastaj né
té gjitha fushat e veprimtarisé sé BE-sé. Késhtu gé BE-ja
duhet té gjejé njé ményré kompromisi pér té dyja.

Hera e fundit gé u provua shtrirja e votimit me shumicé té
cilésuar né disa fusha ishte gjaté Konventés Kushtetuese



né vitet 2002-2003, nén udhéhegjen e ish Presidentit
francez Valéry Giscard d>Estaing. Mirépo kéto ndryshime
té trupézuara né Traktatin Kushtetues té BE-sé, u refuzuan
né referendumet e vitit 2004 né Francé dhe Holandé.
Traktati i Lisbonés arriti té shpétojé vetém disa fusha nga
aplikimi i késaj ményre vendimmarrje.

Traktati zgjeroi gjithashtu aplikimin e njé tjetér procedure,
até té bashképunimit té zgjeruar, e cila ka rezultuar
jofunksionale né praktiké. Népérmjet procedurés sé
bashképunimit té zgjeruar, té paktén nénté anétaré té BE-
sé, mund té ecin pérpara ndérmjet tyre, né fusha specifike
té politikave. Ideja ishte »i jepej zonés sé euros njé
platformé geverisjeje dhe késisoj té krijohej njé bashkim
fiskal.

Kjo éshté arsyeja pse ideja e parashtruar nga Presidenti
Macron pér njé Europé me disa nivele e shpejtési duhet
lexuar e lidhur ngushté me ¢éshtjen e votimit me shumicé
té cilésuar. Ndaj, té dy céshtjet do té trajtohen sé bashku.

Ideja tjetér e Presidentit Macron éshté krijimi i njé
Komuniteti Politik Europian, né gendér té té cilit géndron
nj¢ BE e reformuar dhe rreth saj shtete té cilat jo
domosdoshmérisht béhen anétare té BE-sé, por gé kané
njé nivel bashképunimi té thelluar me té. Kjo mund té
funksionojé si njé paradhomé pér anétarésimin e ploté pér
treshen e shteteve té Partneritetit Lindor, duke llogaritur
kohén dhe procesin gé nevojitet deri né anétarésimin e
ploté. Megjithaté udhéheqésit e Ukrainés, Moldavisé dhe
Gjeogjisé kané paragitur aplikimin pér anétarésim né BE
duke hedhur poshté c¢do skenar alternativ pérkundrejt
anétarésimit né BE.

Mbase, Komuniteti Politik Europian mund té shérbe;j si njé
platformé pér ndértimin e njé marrédhénie té pérhershme
pér shtete té tilla si Mbretéria e Bashkuar, Zvicra, Norvegjia,
Islanda, Lihtenshtejni apo Turgia. Megjithése shtetet e
mésipérme kané ambicje dhe aspirata té ndryshme, ato
gjithsesi kané njé marrédhénie té strukturuar me BE-né.

Propozimi i Komunitetit Politik Europian éshté i ngjashém
me até qé béri ish Presidenti francez Francois Mitterrand
menjéheré pas rénies sé Murit té Berlinit. Asokohe,
ideja e Mitterrand nuk u pranua, pjesérisht pér shkak
té kundérshtisé sé SHBA-sé gé nuk déshironte “ndarje”
té reja né kontinent. Luftrat né ish Jugosllavi e gjetén té
papérgatitur Europén né planin gjeopolitik. Angazhimi
amerikan ishte vendimtar pér ndalimin e konflikteve té

pérgjakshme né mes té Europés. Né vend gé té vendoste
theksin tek finalizimi i projektit té ribashkimit gé nisi mé
rénien e Murit té Berlinit, si njé projekt né antitezé me
luftrat dhe konfliktet e pérgjakshme, BE-ja u pérgendrua
tek ndértimi i politikés sé euros.

Edhe né té shkuarén jané hedhur ide té ngjashme té
cilat kané synuar finalizimin e projektit politik té Europés.
Késhtu, né Janar té vitit 2003, ish Presidenti i Komisionit
Europian Romano Prodi propozoi krijimin e “unazés sé
miqve” rreth e gark BE-sé. Ky propozim, i cili synonte
anétarésimin e shteteve té Ballkanit Peréndimor né BE,
né harkun kohor té njé dekade, dhe njékohésisht krijimin
e "unazés sé miqve” rreth e gark njé BE-je té zgjeruar, u
parashtrua njé vit para zgjerimit té madh té BE-sé té vitit
2004, me shtetet e Europés Qendrore dhe Lindore.

Njé pjesé e kétyre propozimeve u trupézuan né Agjendén
e Selanikut té vitit 2003, ku BE-ja u zotua pér anétarésimin
e shteteve té Ballkanit Peréndimor né BE. Prodi e shihte
Ballkanin si njé lloj ure midis strategjisé sé zgjerimit drejt
lindjes dhe asaj gé ai e quante «politika e re e fginjésié».
Pérmes késaj politike do té krijohej njé marrédhénie solide
me fginjét e njé BE-je té zgjeruar, né njé hark gqé do té
shtrihej né Rusi, Ukrainé, Kaukaz dhe Moldavi, e deri né
Marok, Tunizi dhe gjetké.

Pak a shumé té njéjtén piképamje parashtroi sé fundmi
edhe ish Kryeministri italian Enrico Letta, i cili propozoi
krjimin e njé “Konfederate Europiane”, si nj¢ mundési pér
konsolidimin e projektit europian dhe transformimin e BE-
sé né njé fuqi té vérteté gjeopolitike.

Né kushtet aktuale té luftés né Ukrainé dhe kur po
kalon thuajse njé dekade nga zgjerimi i fundit i BE-sé me
pranimin e Kroacisé né vitin 2013, pyetja shtrohet nése do
ta térhegé imagjinatén e europianéve ideja e propozuar
nga Macron. Vlen té theksohet se Kancelari Scholz fashiti
¢do hije dyshimi mbi propozimin e Presidentit Macron rreth
pozicionimit té Ballkanit Peréndimor né kété konfigurim,
teksa i béri thirrje BE-sé pér té Iévizur me shpejtési
drejt anétarésimit té shteteve té Ballkanit Peréndimor
né BE. Kancelari Scholz njoftoi vizitén e tij né Ballkanin
Peréndimor para Samitit té BE-sé té 23 dhe 24 gershorit,
sikundér ripértéritjen e Procesit té Berlinit, si mekanizmi
kryesor i bashképunimit rajonal, pér té forcuar késisoj
géndrimin e Gjermanisé se pér Ballkanin Peréndimor nuk
ka alternativé pérkundrejt anétarésimit né BE.

Né té vérteté, njé Komunitet Politik Europian do
té kérkonte njé kornizé solide institucionale dhe
instrumentet e veprimit. Pérndryshe do té ishte vetém
njé klub tjetér ku mbahen fjalime e ku ofrohet mundésia
pér “foto gjeopolitike”. Sigurisht gé njé gjé e tillé kérkon



ndryshim Traktati. Por mbi té gjitha éshté e réndésishme
gé té keté gartési rreth géllimit té vérteté té késaj ideje.
A éshté Komuniteti Politik Europian njé ¢cmim ngushéllues
pér shtete gé nuk do té anétarésohen dot né BE, apo njé

hap drejt anétarésimit té ploté?

Pérgjigja e késaj pyetje éshté thelbésore, sidomos né
kushtet kur procesi i zgjerimit té BE-sé ka vite gé éshté
né gjendje klinike, ku BE-ja éshté né pamundési pér té
zbatuar vendimet e saj té vitit 2018 dhe vitit 2020 pér
fillimin e bisedimeve pér anétarésim me Shqipériné dhe
Magedoniné e Veriut, dhe kur dihet se éshté Presidenti
Macron gé kémbéngul gé né nisje té mandatit té paré té
presidencés sé tij se BE-ja duhet mé shumé té reformohet
sesa té zgjerohet.

Tradicionalisht, Franca e ka trajtuar me vetpérmbaijtje
procesin e zgjerimit té BE-sé, sidomos né lindje dhe jug
té Europés, teksa e konsideron Gjermaniné pérfituesen
kryesore nga procesi i zgjerimit gé prej vitit 2004,
influenca ekonomike dhe tregtare e sé cilés né lindje dhe
jug té kontinentit &shté e padiskutueshme.

Nevojén pér mé shumé qartési té projektit europian
me theks respektimin e sovranitetit dhe parimin e
subsidiaritetit e shpalosi ish ministri i punéve té jashtme
té Francés Hubert Védrine né njé intervisté pér Le Figaro
né vitin 2016, i cili térhogi me alarm vémendjen e BE-sé
pérkundrejt zellit té saj normues dhe vetébesimit lidhur me
procesin e zgjerimit. Né vend té idesé sé “rilangimit” pér
herén e disaté té Europés, Vedrin parashtronte nevojén
pér njé gartésim mé té madh dhe njé pércaktim té ri té
parimeve dhe objektivave.

Pikérisht, né kontekstin e zhvillimeve dhe géndrimeve té
mésipérme duhet lexuar edhe ideja e Macronit. Nga njéra
ané, si njé déshiré pér té akomoduar Ukrainén, dhe nga
ana tjetér si nénvizim i besimit té patundur té tij se pa
reformim té BE-sé dhe transformim té saj né disa nivele e
shpejtési, nuk mund té keté proces zgjerimi as pér shtetet
e Ballkanit Peréndimor gé jané né pritje gé prej Samitit té
Selanikut té vitit 2003.

Né té vérteté, Macron éshté udhéheqgési i paré i BE-sé gé
pérshkruan até gé té gjithé anétarét aspiranté té BE-sé
e kuptojné. Rrugén e véshtiré té anétarésimit né BE. Pér
té gené pjesé e BE-sé, njé shtet duhet té tregojé se ka
njé ekonomi té forté, institucione demokratike dhe se
nuk éshté i rrénuar nga korrupsioni dhe se i pérmbahet
parimeve sociale, politike e ekonomike té BE-sé. Eshté e
garté se kjo nuk do té ndodhé pér Ukrainén, Moldaviné
apo Gjeorgjiné brenda njé kohé té shkurtér. Késisoj,

Macron po ofron njé zgjidhje né mes duke e kthyer
Europén né njé arené gjeopolitike.

Mirépo pér ukrainasit sanksionet nuk mjaftojné. Ndihmesa
me armatime pér té ¢liruar vendin mund té jeté mé e
miré se njé Komunitet Politik Europian, gé si¢ sugjerohet
nuk do té ishte gjé tjetér ve¢se njé ¢mim ngushéllues né
mungesé té anétarésimit né BE. BE-ja ka zhvilluar ndér
vite njé stil komunikimi gé shpesh fsheh mé shumé sesa
zbulon. Ukraina mund té jeté né zemrat e BE-s&, por BE-
ja bén dallimin mes asaj qé éshté né zemrén e saj dhe
asaj gé duhet béré. Veprimet i bazon né njé shqyrtim
racional, i cili mund té zhgénjejé zemrén. Kjo ményré e
trajtimit té realitetit e ka origjinén tek iluminizmi. Por a do
ta pranojné ukrainasit, té cilét pushtuan sheshet né vitin
2004 dhe sérish né vitin 2013 pér té orientuar vendin e
tyre né rrugén drejt BE-sé, njé propozim té tille?

Né Samitin e BE-sé té mbajtur né Versajé mé 10-11 mars
2022, krerét e shteteve dhe geverive njohén aspiratén
europiane té Ukrainés, teksa i kérkuan Komisionit
Europian pérgatitjen e opinionit (avis) mbi aplikimin pér
anétarésim né BE té Ukrainés, duke siguruar né té njéjtén
kohé se ajo i pérket familjes europiane. Shtetet anétare té
BE-sé mund bi japin Ukrainés statusin e vendit kandidat,
dhe madje né ményré simbolike té fillojné bisedimet e
anétarésimit.

Né kété ményré ata do té shprehin solidaritetin e tyre me
luftén e Ukrainés dhe do té angazhoheshin politikisht
gé Ukraina té bashkohet me BE-né sapo té pérmbushé
kushtet. Mirépo, precedentét e sé shkuarés nuk ngjallin
besim. Turgia, mori statusin e vendit kandidat né vitin
1999 dhe filloi bisedimet pér anétarésim né BE né vitin
2005, por askush nuk di té thoté nésé ajo do té béhét
njé dité anétare e BE-sé. Po késhtu, Magedonia e Veriut
dhe Shqipéria kané marré respektivisht statusin e vendit
kandidat né vitin 2005 dhe 2014, por ende nuk kané
nisur bisedimet pér anétarésim né BE.

E pra, realiteti i procesit té anétarésimit né BE éshté mé
i lodhshém e njékohésisht i dhimbshém krahasur me té
gjitha pretendimet morale. Urgjenca gé ndjejné ukrainasit
nuk do té pérputhet me burokraciné dhe gjendjen politike
té BE-sé. Perspektiva politike gé kérkohet éshté mé e
réndésishme sesa pérmbushja e kérkesave teknike nga
njé vend né lufté. Ndaj, i duhet dhéné pérgjigje pyetjes
se cili do té jeté misioni i njé bashképunimi politik dhe
té sigurisé né pragun e Rusisé, ag mé tepér kur kjo e
fundit ka forcat e saj ushtarake té dislokuara né Ukrainé,
Moldavi, Gjeorgji. Kjo duhet té pércaktohet qarté, pér té
evituar situata té ngjashme me até gé ndodhi né Samitin



e Bukureshtit né vitin 2008, ku edhe pse u konfirmua
perspektiva e anétarésimit té Ukrainés dhe Gjeorgjisé né
NATO, ky proces nuk u materializua.

BE-ja do té duhet té gartésojé se ku géndron strategjia e
zgjerimit pér shtetet e Partneritetit Lindor né raport me
NATO-n dhe politikén e saj té dyerve té hapura. Aleanca
e Atlantikut té Veriut i pérmbahet zyrtarisht késaj politike,
e cila mbéshtetet nga shtetet e BE-sé gé jané gjithashtu
anétaré té NATO-s. Me nisjen e procesit té anétarésimit té
Finlandés dhe Suedisé né NATO, vetém Irlanda, Austria,
Malta dhe Qipro mbeten shtete té paangazhuara brenda
BE-sé. Kjo do té thoté se, pérgjithésisht, anétarésimi
né NATO i paraprin anétarésimit né BE, si¢c éshté, pér
shembull, rasti i kandidatéve né Ballkanin Peréndimor, me
pérjashtim té Serbisé.

Nése né rastin e Ukrainés anétarésiminé BE do té vazhdonte
ndérkohé gé hyrja né NATO jo, kjo do ta vendoste BE-
né né njé situaté té véshtiré, teksa do té pranonte njé
vend jashtézakonisht té ekspozuar gjeopolitikisht, né njé
mjedis té pasigurt. Né njé situaté hipotetike, sipas nenit
42.7 té Traktatit té BE-sé&, shtetet anétare kané detyrimin
té ofrojné «ndihmé me té gjitha mjetet qé kané né
dispozicion» pér Ukrainén si shtet anétar, né rast té njé
agresioni té armatosur né territorin e saj.

Edhe nése BE-ja dhe anétarét e saj do té kishin kapacitete
té veta mé té fugishme, ato nuk mund ta béjné kété pa
masat mbrojtése té NATO-s. Pavarésisht nga proceset e
anétarésimit, NATO dhe BE-ja duhet té bashkérendojné
ngushté politikat me shtetet e Partneritetit Lindor né
fushén e sigurisé dhe mbrojtjes. Né njé té ardhme té
afért BE-ja nuk do té jeté gati pér té pranuar né gjirin
e saj shtetet e Partneritetit Lindor. Pér té siguruar né
ményré efektive kufijté me Rusiné, BE-ja duhet té zgjerojé
ndjeshém aftésité e saj ushtarake brenda kornizés sé
Politikés sé Pérbashkét té Sigurisé dhe Mbrojtjes dhe té
thellojé bashképunimin me NATO-n.

Hijet e dyshimit pér géndrimin francez ndaj procesit té
zgjerimit té BE-sé me shtetet e Ballkanit Peréndimor nuk
jané fashitur. Shtetet e Ballkanit Peréndimor jané déshmia
mé e garté e status quo né procesin e anétarésimit né BE.
Procesi i zgjerimit nuk ka gjetur ményrén pér té fugizuar
forcat e ndryshimit né shoqgéri apo térhequr qytetarét
né procesin e konsolidimit demokratik, integritetit
institucional dhe rrugén e reformave pér zhvillim té
géndrueshém.

Ndérkohé gé géndresa e ukrainasve ndaj pushtimit rus ka
prodhuar njé realitet dhe pritshméri té reja né lindje té BE-
sé, né plan té paré duket sikur éshté zhvendosur vémendja
nga Ballkani Peréndimor. Lufta né Ukrainé ka pasoja
té réndésishme gé mund té ndikojné né perspektivén
europiane té Ballkanit Peréndimor. Kjo lufté, né ményré
té pashmangshme, i zgjoi europianét nga gjumi dhe
do ti béjé ato té mendojné dhe veprojné mé shumé
gjeopolitikisht, cka mund té jeté e dobishme pér ecuriné
e anétarésimit té shteteve té Ballkanit Peréndimor né BE.
Njé tjetér pasojé e luftés sé Ukrainés éshté njé ndryshim
né perceptimin e kufijve té Europés. Pér shumicén e
europianéve, kufiri éshté tani né Ukrainé, jo né Ballkanin
Peréndimor.

Késhtu, anétarésimi i shteteve té Ballkanit Peréndimor
né BE, rreth tre dekada nga pérfundimi i luftés né ish
Jugosllavi, do té ishte jo vetém i shumépritur pér Ballkanin
Peréndimor, por edhe njé lajm i miré pér Ukrainén dhe
shtetet e Partneritetit Lindor. Pasi, do té tregonte se
rimékémbja e pasluftés éshté e mundur, dhe se BE-ja
kujdeset pér mirégenien, si dhe pér statusin e vendeve té
prekura nga lufta. Ndaj, BE-ja duhet ti japé fund pasojave
té luftés né Ballkanin Peréndimor, nésé kérkon té jeté e
besueshme dhe efektive né adresimin e pasojave té luftés
né Ukrainé. Le t& mos harrojmé se veté BE-ja lind si njé
projekt pageje. Eshté koha gé BE-ja té tregojé aftési pér
té vepruar dhe pérballuar pasojat e luftés né kontinent.

té jeté e besueshme dhe efektive né

Ukrainé. Le té mos harrojmé se veté
BE-ja lind si njé projekt pageje. Eshté
koha gé BE-ja té tregojé aftési pér té
vepruar dhe pérballuar pasojat e luftés
né kontinent.

